
Aðalfundur Búnaðarsambands Vestfjarða 
haldinn í Birkimel á Barðaströnd  11. júní 2009.
  
1. Fundur settur:

Ásgeir Sveinsson form. Búnaðarfélags Barðastrandarhrepps bauð fundarmenn velkomna.
Formaður sambandsins setti fundinn kl. 10, bauð fundarmenn velkomna og gesti fundarins sem eru Guðný H. Jakobsdóttir formaður Búnaðarsamtaka Vesturlands, Sigríður Jóhannesdóttir framkvæmdastjóri BV og starfsmenn BV þá Sigurð Jarlsson og  Torfa Bergsson sem mun sjá um tölvusetningu fundargerðar. Haraldur Benediktsson form. BÍ og Guðbjörg Helga Jóhannesdóttir nýsköpunarráðgjafi hjá BÍ eru væntanleg á fundinn, þá skipaði hann starfsmenn fundarins. Fundarstjóri verði Bjarni Hákonarson og fundarritarar Þorvaldur H. Þórðarson og Halldóra Ragnarsdóttir.
Formaður tilnefndi eftirtalda í kjörbréfanefnd.



Björn Birkisson



Arnór H. Ragnarsson




Nanna Á. Jónsdóttir.

Þá tilnefndi hann einnig í uppstillingarnefnd.




Guðmundur Steinþórsson




Jóhann Hannibalsson




Karl Kristjánsson




Ásgeir Sveinsson
Fundarstjóri tók nú við stjórn fundarins. 
 2.  Skýrsla stjórnar
Formaður sambandsins Árni Brynjólfsson flutti skýrslu stjórnar. 
Starfsár var hefðbundið, tveir stjórnarfundir haldnir, þá var fundur með félagsmönnum búnaðarfélagsins Örlygs um aðstoð við skipan stjórnar, en lítill árangur og engin starfsemi virðist þar.  Þá kynnti hann að tillaga frá stjórn um sameiningu búnaðarfélaga verði lögð fyrir fundinn, formannafundur búnaðarsambanda ásamt búnaðarþingsfulltrúum var 12. janúar.  Skýrsla stjórnar lá fyrir prentuð í fundargögnum og vísast til hennar þar.
3. Ársreikningur Búnaðarsambands Vestfjarða 2008.

Gjaldkeri búnaðarsambandsins Sigmundur H. Sigmundsson las og skýrði reikninga þess fyrir s.l. ár.  Rekstrartekjur þess voru alls 873.825 kr. og rekstrargjöld 832.440 kr., vaxtatekjur 220.011 kr. og vaxtagjöld – 34.631 kr.  Hagnaður ársins var því 226.765 kr.  
4. Ársreikningar   Útgáfufélags BSV 2008.

Sigmundur kynnti ársreikning Útgáfufélags B.S.V.  Tekjur voru 2.510.980 kr. gjöld 2.475.352 kr. Tekjuafgangur því 35.628 kr. Hrein eign er skráð 172.482 kr. um áramót.
5. Umræður um skýrslur og reikninga 
Björn Birkisson las upp yfirlýsingu frá Búnaðarfélagi Súgandafjarðar um sameiningu búnaðarfélaga svo hljóðandi: 

Aðalfundur Búnaðarfélags Súgandafjarðar lýsir því yfir að félagið er reiðubúið að ganga til viðræðna um sameiningu við önnur búnaðarfélög í Ísafjarðarbæ, eitt eða fleiri. Sameining við önnur félög í Ísafjarðarsýslum kemur einnig til greina af hálfu félagsins.

Árni Brynjólfsson upplýsti að svipaðar hugmyndir hefðu komið fram í Bún.fél. Önundarfjarðar þó ekki hefði verið samin bókun þar um.
Hreinn Þórðarson þakkaði fram komnar skýrslur, og áréttaði að uppstillingarnefnd ætti ekki að velja fulltrúa heldur koma með tillögu um fulltrúa og þá helst helmingi fleiri svo fundurinn geti kosið á milli.
Þorvaldur H. Þórðarson gat þess að hann væri kominn í stjórn Landsamtaka sauðfjárbænda og gæfi þess vegna ekki kost á sér áfram í stjórn Búnaðarsambandsins, þakkaði hann gott samstarf.
6. Ávörp gesta.
Guðný H. Jakobsdóttir formaður BV þakkaði fyrir boð á fundinn. Taldi hún að meðbyr væri með íslenskum landbúnaði eftir hrun efnahagslífsins. Starfsemi BV væri í föstum skorðum, smávegis vandamál hefðu orðið með klaufskurðarbásinn en verið væri að vinna í því, hnitsetningarverkefnið gengur vel og er það í samstarfi við fyrirtækið Landlínur í Borgarnesi, þetta verkefni  fékk tilnefningu sem frumkvöðull Vesturlands 2008. Hvetur hún bændur til að nýta sér bókhaldsþjónustu Búnaðarsamtakanna, ekki síst á þessum tímum.
Sigríður Jóhannesdóttir framkvæmdastjóri BV fór yfir helstu störf Búnaðarsamtaka Vesturlands á s.l. ári. Reksturinn var í góðu jafnvægi fyrri hluta árs en erfiðari síðari hlutann eins og annarra félaga. Fjárfestingar BV voru að keypt voru GPS tæki til aðstoðar við úttektar á jarðabótum, litaprentari keyptur vegna túnakorta, og endurnýjun á 2 bílum. „Bréf til bænda“ gefið út að meðaltali einu sinni á mánuði eða eftir þörfum og væri það einnig aðgengilegt á heimasíðu Búnaðarsamtakanna, verkefnið Betra bú heldur áfram og voru rúmlega 80 þátttakendur á síðasta ári, þá hefði verið stofnað félag um bókhaldsþjónustuna, Bókhaldþjónusta BV ehf. Mikið var um jarðabótaúttektir, lambamælingar hafa aldrei verið meiri en s.l. ár. Jarðræktarátak er í gangi þar sem bændur eru heimsóttir af ráðunaut. Haldið hefur verið áfram með verkefni sem hafa verið í gangi en ekki byrjað á nýjum, m.a. sauðaostaverkefni, þá er Hvannalambaverkefnið í gangi og gengur vel og er mikil eftirspurn eftir þessu kjöti.

Afleysingaþjónustan var ekki mikið nýtt, bankahrunið eflaust skýring á því og ekki verður haldið áfram með hana að sinni, þjóðlenduverkefnið í fullum gangi, einnig brunavarnaverkefni. Einnig ræddi hún um hrossarækt og þá sér BV um búfjáreftirlit á stórum hluta þjónustusvæðisins. Að lokum þakkaði Sigríður stjórn BSV fyrir gott samstarf.
Haraldur Benediktsson formaður BÍ ræddi um stöðu landbúnaðarins, í kjölfar efnahagshrunsins hefur gildi landbúnaðarins orðið sýnilegra, 10.000 einstaklingar hafa afkomu af landbúnaði á Íslandi, samkeppnishæfni matvælaframleiðslu hefur stór batnað. Sagði hann að við ættum miklar auðlindir í vatni og hreinu landi. Helstu verkefni væru að unnið er með búnaðarsamböndum að fjármálaráðgjöf fyrir bændur og jarðræktarmálum, þá kynnti hann hugmyndir Kaupþings um fjárhagslausnir í landbúnaði til að tryggja fæðuöryggi þjóðarinnar, tillögur kynntar á haustdögum en leyfi samkeppniseftirlits þarf varðandi framkvæmdina. Þá ítrekaði hann afstöðu BÍ til ESB aðildar og taldi að vinna við aðildarviðræður séu lengra komnar en látið er í veðri vaka, Bændasamtökin mæta ekki til viðræðna í þessum málum, eru eindregið á móti aðildarviðræðum, sagði Haraldur að landbúnaðarstefna ESB henti ekki íslenskum landbúnaði. Varðandi mál Samkeppnisstofnunar gegn BÍ þá var niðurstaða áfrýjunarnefndar mikill sigur fyrir bændur, áliti samkeppniseftirlitsins snúið við í meginatriðum, og viðurkenning Búnaðarþings til skoðanaskipta, líklegt að mál fari til dómsstóla. Þá ræddi hann um félagsstarf bænda og endurskoðun búnaðargjalds, samtakamáttur bænda þarf að vera mikill, fundur í Búðardal í haust sýnir hvernig hann getur verið. Þá velti hann upp hugleiðingum sínum að félagakerfi bænda, þurfum við nýja hugsun í félagsstarf okkar, er bændaforustan of fjarlæg. Þrjú til fjögur hundruð stjórnarsæti eru í félagskerfinu, þarf kannski að gera aðild bænda beina að Bændasamtökunum?
Umræður um erindi:

Árni Brynjólfsson þakkaði erindi. Fagnar því að afskriftir skulda séu til umræðu, gera þarf greinarmun á upphaflegu skuldunum og svo þeim verðbótum og vöxtum sem bæst hafa ofaná, þá taldi hann hugmyndir Haraldar að breyttu félagskerfi mörgu leyti góðar, erfiðleikar væru í smáum búnaðarfélögum.
Hreinn Þórðarson þakkaði erindi sem hafa verið flutt. Ræddi hann um hugmynd Kaupþings að kaupa upp hluti í skuldsettum jörðum gætu verið lausn en þó líka hættulegar,  þá ræddi hann um búvörusamninginn sem er nýsamþykktur, minntist hann á að þeir bændur sem gerðu samning um búskaparlok samkv. eldri samningi sitja eftir með vísitöluskerðingu. Varðandi hugmyndir að breytingu á Bændasamtökunum þarf að skoða allar hugmyndir.
Þorvaldur Þórðarson þakkaði erindi. Ræddi hann um félagskerfi bænda, rifjaði hann upp fyrirkomulag við kosningar til stéttarsambands bænda. Óttast hann ef bankar kaupi upp skuldsettar jarðir. Skoða þarf búvörusamninginn varðandi samninga um búskaparlok.
Matarhlé gert kl: 12.00
Fundi framhaldið kl. 13:00

Jóhann Pétur Ágústsson þakkar framkomin erindi, varaði við hugmynd að bankarnir eignuðust hluta í jörðum, þar sem yfirlýst stefna væri að selja bankana aftur, minnir á kreppulánasjóð frá fyrri tíma. Þá spurði hann hvort kröfur þjóðlendunefndar hefðu minnkað.
Ásgeir Sveinsson tók undir orð Jóhanns varðandi aðild banka að jörðum, ef til vill betra að fá lengingu í lánum, niðurfellingu vaxta o.fl. 
Jóhann Hannibalsson  þakkaði fyrir þau erindi sem flutt hafa verið. Þá ræddi hann um félagsmál bænda og var sammála mörgu í orðum Haraldar en lýst þó ekki á að hafa einn stóran fund í hverju kjördæmi , efast um mikla mætingu á svoleiðis fundi, betra að hafa einfalda póstkosningu.
Árni Brynjólfsson spurði Harald hvort öruggt sé að nýsamþykktir búvörusamningar haldi þegar niðurskurðarhnífnum verði beitt.
Gústaf Jökull Ólafsson ræddi um Evrópusambandið, hækkun rafmagns o.fl. vegna þess, skorast ekki undan ESB umræðum, þá sagði hann ýmislegt vera í ESB  lögum sem ekki á við hér, undanþágur eru til staðar, bara aftarlega í lögum, það þarf að lesa þau alveg til enda. Segist ekki vera nógu upplýstur um ESB, veit ekki hvað er rétt og hvað er rangt, þessi mál þarf að skoða og fá hlutlaust álit, ræddi hann um dæmi frá Finnlandi eftir inngöngu í ESB.
Haraldur Benediktsson ræddi um skuldsetningu bænda og viðræður BÍ við bankastofnanir vegna þess, sagði hann að fólki hefði nánast verið hrint út í myntkörfulán og væru lántakendur ekki endilega einir sekir í þeim efnum, Bí er ekki að semja við bankana heldur að aðstoða við að finna skynsamlegar lausnir, ákvarðanir þurfa að standast jarða- og ábúðarlög, þarf að hugsa þetta til enda því það liggur fyrir að bankarnir verða einkavæddir aftur. Vegna búvörusamninganna sagði Haraldur að samningar standi eftir sem áður, eingöngu breytingar sem voru gerðar, garðyrkjusamningur annars eðlis en mjólkur- og sauðfjársamningar, ekki starfsskilyrðissamningur við garðyrkjubændur, vonar að þeirra barátta skili sér í lægra raforkuverði. Sagðist hann ekki geta lofað að samningar haldi en vonar og trúir að svo sé, enn sem komið er, umhverfið breytist að vísu dag frá degi, telur hann þessa samninga góða miðað við aðstæður í dag, rétt ákvörðun hefði verið að senda samninginn í almenna atkvæðagreiðslu hjá bændum. Vegna hugleiðinga um félagskerfi bænda taldi hann að gera þyrfti kerfið ódýrara og skilvirkara. 
 Um þjóðlendumál sagði Haraldur að kröfulýsingar væru vægari en áður, aðeins lýstar kröfur í það land sem er í óskýru eignarhaldi eftir því sem Örn Bergsson formaður landssamtaka landeigenda segir. Þá skýrði hann á hvaða forsendum forystumenn bænda hafna aðild að ESB. BÍ hafa frá 2003 tekið þátt í gerð skýrslu um inngöngu Finna í ESB, þá fá BÍ upplýsingar frá samtökum innan Evrópu og reisa andstöðu á rökum en ekki munnmælum, íslendingar koma til með að greiða meira til ESB  en kemur til baka í styrkjum, gríðarlegt ójafnrétti innan ríkja Evrópusambandsins.
7. Álit kjörbréfanefndar.
Björn Birkisson flutti álit nefndarinnar sem lagði til að eftirtaldir fulltrúar yrðu samþykktir:


 

Frá Bf. Reykhólahrepps 

Karl Kristjánsson


Gústaf Jökull Ólafsson



Arnór H. Ragnarsson 



Frá Bf. Barðastrandarhrepps

Ásgeir  Sveinsson






Jóhann Pétur Ágústsson

                                          

Nanna Á. Jónsdóttir



Frá Bf. Auðkúluhrepps  

Hreinn Þórðarson




Hildigunnur Guðmundsdóttir



Frá Bf. Þingeyrarhrepps 

Friðbert Kristjánsson 






Ómar Dýri Sigurðsson


Frá Bf. Mýrahrepps


Guðmundur Steinþórsson






Karl A. Bjarnason  

Frá Bf. Önundarfjarðar 

Gunnar Gaukur Magnússon 








Árni Brynjólfsson 





Frá Bf. Súgandafjarðar  

Björn Birkisson






Helga Guðný Kristjánsdóttir 

Frá Bf. Hólshrepps


Jóhann Hannibalsson 






Margrét Ólafsdóttir
Frá Bf. Reykjafjarðarhr. 

Sigmundur H. Sigmundsson






Sigmundur Sigmundsson
Ekki komu fulltrúar frá Búnaðarfélaginu Örlygi, Búnaðarfélagi Snæfjallahrepps og Búnaðarfélagi Ögurhrepps.
8. Afgreiðsla ársreikninga.

Fundarstjóri bar upp reikninga Búnaðarsambandsins og Útgáfufélagsins og voru þeir samþykktir samhljóða.
9. Erindi Guðbjargar Helgu Jóhannesdóttur nýsköpunarráðgjafa hjá BÍ.
    Guðbjörg byrjaði á að kynna sig og hvert hennar starf væri hjá Bændasamtökunum, sem væri að aðstoða við, treysta og  efla atvinnu til sveita, stuðla að nýsköpun og tekjuaukningu hjá bændum, þá aðstoðar hún við ýmsar styrkumsóknir, einnig hefur hún tekið við sem hlunnindaráðunautur af Árna Snæbjörnssyni, þá er hún með ráðgjöf varðandi „Beint frá býli“. Fjallaði hún um ýmsa nýsköpunarmöguleika og taldi að miklir möguleikar séu í ferðaþjónustu á Vestfjörðum,  veikleikarnir eru þó lélegir vegir að einhverju leiti. Ferðaþjónustan ekki fullkönnuð, oft eru atvinnutækifæri fyrir augum manna, bara að koma augu á þau, strjálbýlið eru bæði kostur og ókostur. Þá ræddi hún um ýmislegt sem er í gangi og hugmyndir sem gætu nýst á þessu svæði, ýmsir sjóðir og styrkir sem hægt er að sækja í. Að lokum svaraði hún nokkrum fyrirspurnum frá fundarmönnum.
13. Skipað í starfsnefndir.
Tillaga um starfsnefndir fundarins frá stjórn.
Allsherjarnefnd:

Sigmundur H. Sigmundsson

Margrét Ólafsdóttir

Arnór Ragnarsson

 


Friðbert Kristjánsson

Guðmundur Steinþórsson

Fjárhags og reikninganefnd:




Helga Guðný Kristjánsdóttir




Sigmundur Sigmundsson 




Karl A. Bjarnason 




Nanna Jónsdóttir
Búfjárnefnd:

Jóhann Pétur Ágústsson

Hreinn Þórðarson

Jóhann Hannibalsson 

Ómar Dýri Sigurðsson

Gústaf Jökull Ólafsson                     

Félags- og atvinnumálanefnd:

Karl Kristjánsson 

Björn Birkisson

Hildigunnur Guðmundsdóttir

Ásgeir Sveinsson

Gunnar Gaukur  Magnússon 

 14. Mál lögð fram.
1. 
Frá stjórn BSV

Um skipan varnarhólfa.

2. 
Frá stjórn BSV


Um breytingu eða sameiningu búnaðarfélaga.

3. 
Frá stjórn BSV


Fjárhagsáætlun ársins 2009

4. 
Frá Búnaðarfélagi Auðkúluhrepps.


Um ábúð á Hrafnseyri.

5. 
Frá Búnaðarfélagi Auðkúluhrepps.


Um að hafna aðild að ESB.
6. 
Frá Búnaðarfélagi Barðastrandarhrepps.


Um jöfnun flutningskostnaðar.

7. 
Frá Búnaðarfélagi Barðastrandarhrepps.


Um að ná niður lyfjaverði.
15. Nefndarstörf.
16. Afgreiðsla mála.

Tillaga  frá  Búfjárræktarnefnd  nr. 1.


Framsögumaður: Jóhann Pétur Ágústsson

Aðalfundur Búnaðarsambands Vestfjarða haldinn  að Birkimel 11. júní 2009  beinir því til stjórnar Búnaðarsambandsins að hún kanni hvort hægt sé að ná niður lyfjakostnaði á algengustu dýralyfjum s.s. ormalyfi, bóluefni og fl.








Samþykkt samhljóða

Tillaga frá Búfjárræktarnefnd nr. 2.


Framsögumaður: Gústaf Jökull Ólafsson.

Aðalfundur Búnaðarsambands Vestfjarða haldinn  að Birkimel 11. júní 2009  beinir til stjórnar Bændasamtaka Íslands að hún hlutist til um að lögum um búfjárhald verði breytt þannig að hægt verði að taka  strax á alvarlegri vanrækslu á búfé.

Samþykkt samhljóða

Tillaga frá Búfjárræktarnefnd nr. 3.


Framsögumaður: Hreinn Þórðarson.

Aðalfundur Búnaðarsambands Vestfjarða haldinn  að Birkimel 11. júní 2009  beinir því til Matvælastofnunar að heimil verði líffjársala innan hvers varnarhólfs.

Karl Kristjánsson tók til máls.

Jóhann Pétur Ágústsson tók til máls.

Samþykkt samhljóða

Tillaga frá Búfjárræktarnefnd nr. 4.


Framsögumaður: Jóhann Hannibalsson.

Aðalfundur Búnaðarsambands Vestfjarða haldinn að Birkimel 11. júní 2009  beinir því til sveitarstjórna á Vestfjörðum að samræmdar verði reglur um fjallskil innan hvers varnarhólfs.

Samþykkt samhljóða

Tillaga frá Búfjárræktarnefnd nr. 5.


Framsögumaður: Ómar Dýri Sigurðsson.

Aðalfundur Búnaðarsambands Vestfjarða haldinn  að Birkimel 11. júní 2009 lýsir ánægju sinni með tillögu að nýrri skipan varnarhólfa á Vestfjörðum, en forsenda fyrir þessari skipan mála er að þær línur sem eiga að standa verði vel við haldið og línur sem leggja á niður verði fjarlægðar.

Samþykkt samhljóða

Tillaga frá Félags- og atvinnumálanefnd nr. 1


Framsögumaður:  Björn Birkisson.

Aðalfundur Búnaðarsambands Vestfjarða haldinn  að Birkimel 11. júní 2009 varar eindregið við að Íslendingar gangi í ESB. Aðalfundurinn skorar á Íslendinga að þjappa sér saman um íslenskar framleiðslugreinar til lands og sjávar.
Samþykkt samhljóða

Tillaga frá Félags- og atvinnumálanefnd nr. 2


Framsögumaður:  Björn Birkisson.

Aðalfundur Búnaðarsambands Vestfjarða haldinn í Birkimel 11. júní 2009, hvetur til þess að stofnuð verði ný búnaðarfélög innan hvers sveitarfélags þar sem það á við, þannig að aðeins eitt búnaðarfélag starfi innan hvers sveitarfélags. Náist samstaða um stærri sameiningu  og/eða stofnun nýs félags leggst fundurinn ekki gegn því. 

Endurskoða þarf reglur um fulltrúafjölda svo ekki komi til fækkun fulltrúa á aðalfund Búnaðarsambandsins.


Greinagerð:


    Þetta er lagt til í ljósi vaxandi erfiðleika við starfsemi nokkurra félaga sem 
ekki hafa haldið aðalfund í nokkur ár, meðan vitað er að félagar vilja 
hafa aðgang að starfandi  Búnaðarfélagi.  Einnig er þetta í samræmi við 
umræður undangenginna ára um sameiningarmál .

Hreinn Þórðarson taldi sig ekki vita hvert væri verið að stefna með þessu máli. 

Björn Birkisson skýrði tillöguna.
Samþykkt með öllum greiddum atkvæðum gegn einu

Tillaga frá Allsherjanefnd nr. 1


Framsögumaður:  Sigmundur H. Sigmundsson.

Aðalfundur Búnaðarsambands Vestfjarða haldinn  að Birkimel 11. júní 2009 leggur til að Bændasamtök Íslands beiti sér fyrir jöfnun á flutningskostnaði á landsvísu.


Greinargerð:


Flutningskostnaður á svæði Búnaðarsambands Vestfjarða er mjög dýr og er 
t.d. 37 kr.kg  á starfssvæðinu
Samþykkt samhljóða

Tillaga frá Allsherjanefnd nr. 2


Framsögumaður:  Sigmundur H. Sigmundsson

Aðalfundur Búnaðarsambands Vestfjarða haldinn  að Birkimel 11. júní 2009 beinir því til forsætisráðuneytisins að það beiti sér fyrir því að jörðin Hrafnseyri, fæðingarstaður Jóns Sigurðssonar, verði auglýst laus til ábúðar sem allra fyrst.

Greinargerð:

Þegar síðustu ábúendur á Hrafnseyri skiluðu af sér staðnum vorið 2005, eftir 40 ára búskap, var tekin sú ákvörðun að leggja af sauðfjárbúskap á jörðinni og fullvirðisréttur hennar að andvirði sex og hálf milljón króna seldur. Þegar þetta átti sér stað var landbúnaður á Íslandi litinn hornauga af mörgum og þá voru svokallaðir peningamenn í óða önn að kaupa upp fjöldann allan af bújörðum á landinu sér til gamans, en nú er uppi annar óður og menn líta á landbúnaðinn sem eina af vonarstjörnum í þrengingum þjóðarinnar. Að leggja af búskap á Hrafnseyri voru afdrifarík mistök sem voru þó að vissu leyti skiljanleg miðað við tíðarandann sem ríkjandi var til skamms tíma. En mistök er hægt að leiðrétta og nú er lag. Á Hrafnseyri eru öll skilyrði til að þar megi reka notagott sauðfjárbú á vestfirskan mælikvarða við núverandi húsakost sem vel ætti að duga um sinn, auk þess er stofn að æðarvarpi til staðar. Nýbyggingar geta beðið betri tíma. Þjóðin þarf á því að halda að nýta það sem fyrir er vítt og breytt um landið, nú eru mörg sóknarfæri í sauðfjárrækt og þau þarf að hagnýta á skynsamlegan hátt. Aðalfundurinn telur það algjöra tímaskekkju að hafa starfsmann á fullum launum vegna Hrafnseyrar sem aðeins er á staðnum nokkrar vikur á ári og hann hafður mannlaus meginhluta ársins.Byggja þarf staðinn ungu fólki með áhuga og hugsjónir í brjósti þannig að búskapur verði aftur stundaður á Hrafnseyri þegar 17.júní 2011 rennur upp.
Samþykkt samhljóða

Tillaga frá Fjárhags- og reikninganefnd

Framsögumaður:  Helga Guðný Kristjánsdóttir.

	Fjárhagsáætlun 2009

	 

	 
	 
	 

	 
	 
	Áætlun

	
	  
	2009

	Rekstrartekjur:
	
	

	Tillög búnaðarfélaga…………………….……………..
	450.000

	
	

	Aðrar tekjur……………………………………………..
	

	Rekstrartekjur alls
	
	450.000

	
	
	

	Rekstrargjöld:
	
	

	 
	
	

	Laun og launatengd gjöld……………...……………... 
	85.000

	 Annar rekstrarkostnaður
	      400.000

	 
	

	 
	

	             Rekstrargjöld alls
	
	485.000


Samþykkt samhljóða

Fjárhags-og reikninganefnd fór yfir reikninga frá búnaðarfélögum og bar saman við félagatöl. Frá 3 félögum vantar reikninga og félagatöl þ.e. Bún.fél. Örlygi, Snæfjallahrepps og Ögurhrepps.
17. Kosningar:

Ritari til þriggja ára var kosin Halldóra Ragnarsdóttir með 13 atkvæðum.
Vararitari til þriggja ára var kosinn Björn Birkisson með 10 atkvæðum.

Varagjaldkeri til tveggja ára var kosinn Hreinn Þórðarson með 6 atkvæðum.

Skoðunarmenn til eins árs voru kjörnar þær Guðrún Stella Gissurardóttir og Sigrún Guðmundsdóttir og til vara Ásvaldur Magnússon með 16 atkvæðum og Guðmundur Grétar með 8 atkvæðum.
Kosningar búnaðarþingsfulltrúa til þriggja ára
Karl  Kristjánsson gat þess að hann gæfi ekki kost á sér til áframhaldandi setu á Búnaðarþingi, búin að vera fulltrúi s.l. 12. ár, þakkar það traust sem honum hefur verið sýnt. Einnig lá fyrir að Guðmundur Grétar Guðmundsson gaf ekki kost á sér til áframhaldandi setu á Búnaðarþingi.
Guðmundur Steinþórsson formaður  uppstillingarnefndar kynnti tillögu nefndarinnar um búnaðarþingsfulltrúa næstu 3 ár.


Árni Brynjólfsson, Vöðlum


Gústaf Jökull Ólafsson , Miðjanesi


Nanna Á. Jónsdóttir, Rauðsdal

Til vara:

1. Jóhann Pétur Ágústsson, Brjánslæk.
2. Sigmundur H. Sigmundsson, Látrum.
3. Rebekka Eiríksdóttir, Stað.
Ekki komu fram aðrar tillögur og voru þessir fulltrúar samþykktir samhljóða
Kosning í ritnefnd útgáfufélags BSV.

Tillaga kom um að ritnefnd verði endukosin til tveggja ára og var það samþykkt samhljóða, þeir eru:

Valdimar Gíslason


Mýrum, Dýrafirði

Birkir Friðbertsson


Birkihlíð, Súgandafirði

Bergur Torfason


Fjarðargötu 40, Þingeyri

Magnús H. Guðmundsson

Hóli, Önundarfirði

Guðmundur Grétar Guðmundsson
Kirkjubóli, Dýrafirði.

18. Önnur mál.

Helga Guðný Kristjánsdóttir minnti á Rjómaballið sem verður 29. ágúst n.k. Talaði hún um að æskilegt væri  að fá kjötiðnaðarmann til kennslu á heimavinnslu afurða og ef til vill líka osta- og skyrgerðar.  Fór að lokum með tvær vísur.
Árni Brynjólfsson sagði frá væntanlegri bændaferð innan héraðs sem stjórnin hefur skipulagt, 8. – 9. ágúst, kynnti hann  hugmynd að dagskrá, kostnaði verði haldið í lágmarki.

Gústaf Jökull þakkaði það traust sem honum er sýnt með kosningu sem fulltrúa á búnaðarþing.
Nanna Á. Jónsdóttir þakkaði einnig traust við búnaðarþingskosningar.

Sigmundur H. Sigmundsson tekur undir hjá Helgu með kennslu á vinnslu afurða, telur sig jafnvel geta lært eitthvað ef einhver vill kenna honum.

Halldóra Ragnarsdóttir þakkaði það traust sem henni er sýnt með kosningu í stjórn Búnaðarsambandsins og styður hún fyrirhugaða bændaferð.

Jóhann Pétur Ágústsson líst vel á fyrirhugaða ferð, spyr um tillögur á fundinum , hvert fara þær?
Árni Brynjólfsson þakkar traust til búnaðarþingssetu, sagðist hafa komið sér hjá henni undanfarið en tekur slaginn eitt tímabil, þakkaði hann Guðmundi Grétari Guðmundssyni störf sem fulltrúi í 12 ár á Búnaðarþingi. Þá sagði hann að stjórn BSV hittist sem fyrst eftir fund til að ákveða dreifingu tillagna og eftir atvikum fylgst með svörum, ef til vill má fylgja málum betur eftir.
Ásgeir Sveinsson fagnar tillögu að ferðalagi, veltir upp hugmyndum að sameiningu, ekkert að fara að gerast í bráð, þakkaði svo góðan fund.

Jóhann Hannibalsson lýsir ánægju með fyrirhugaða ferð, mælir með ferð á Bolafjall, þaðan sést til Grænlands og aftur til baka í góðu skyggni.

Fundarstjóri þakkaði nú góðan fund og kurteisi fundarmanna, óskaði síðan öllum góðrar heimferðar.

Formaður  BSV Árni Brynjólfsson þakkaði góðan fund og sagði að næsti aðalfundur ætti að vera í N-Ís, þá þakkaði hann kvenfélaginu Neista á Barðaströnd fyrir veitingar og Búnaðarfélagi Barðastrandarhrepps fyrir gistingu. Þakkaði hann Þorvaldi Þórðarsyni góð samskipti í stjórn og óskar nýkjörnum fulltrúum velfarnaðar, þakkaði fundarstjóra störf og sleit fundi kl. 18:30.

.
Torfi Bergsson


Þorvaldur H. Þórðarson
Halldóra Ragnarsdóttir

